
GOUVÈNÈ CUOMO FELISITE GAD NASYONAL NEW YORK KI TE REKONÈT POU EKSELANS PA GAD 

NASYONAL AYERYEN  

 

Gouvènè Andrew M. Cuomo jodia te anonse ke senk inite nan gad nasyonal ayeryen New York te 

resevwa prim ekselans ki soti nan Gad Nasyonal Ayeryen, ki baze sou misyon ki te konplete, rezilta 

enspeksyon, patisipasyon nan kominote lokal, deplwaman ki te fèt ak preparasyon inite anjeneral. 

 

“Jodia, nou rekonèt devouman, bravri, ak ekselans fi ak gason yo ki te sèvi nan Gad Nasyonal Ayeryen 

New York,”Gouvènè Cuomo te deklare. “Mwen konplimante gwoup sa yo pou prim yo te resevwa e nan 

non tout Nouyòkè mwen vle etann gratitid mwen pou sèvis kontinyèl yo nan pwoteje eta ak nasyon nou 

an.” 

 

Prim Inite eksepsyonèl Èfòs yo te prezante nan 174yèm Attack Wing e 152yèm Gwoup Operasyon 

Ayeryen nan baz Hancock Field Gad Nasyonal Ayeryen nan Syracuse, 106 yèm Rescue Wing at F.S. Baz Gad 

Nasyonal Ayeryen Gabreski nan Westhampton Beach, ak 109 yèm Fòs Sekirite Eskadron nan baz Gad 

Nasyonal Strattaon nan Scotia.  

 

Katye Jeneral Gad Nasyonal Ayeryen New York nan Latham, sa ki responsab pou sipèvize 6,000- manm 

fòs, ki te resevwa Prim Ekselans Óganizasyonèl Èfòs. 

 

Direktè Gad Nasyonal Ayeryen Lyetnan Jeneral. Stanley E. Clarke te deklare, “Yo te felisite chak gayan ki 

te chwazi pami yon gwoup eksepsyonèl kandida. Devouman ak angajman manm òganizasyon sa yo 

pèmèt Gad Nasyonal pou akonpli angajman l nan misyon pou kenbe lapè, sekou imanitè, amelyorasyon 

enteryè ak sa ki pi enpòtan — defans Etazini.” 

 

Pi espesyalman, yo te rekonèt 174yèm Attack Wing pou akonplisman l ant 1ye Novanm 2011 ak 31 Oktòb 

2012. Pandan peryòd sa a, wing lan te vole 9,000 èdtan telekòmande misyon MQ-9 pou sipòte twoup yo 

sou teren an nan Afghanistan, e egalman òganize yon inite fòmasyon sou teren an pou fòme pilòt MQ-9 

yo ak operatè kaptè yo pandan yap vole.  

Anmenmtan, wing lan te jwe yon wòl enpòtan nan ede lè siklòn Sandy te frape New york, mobilize sòlda 

ayeryen ak deplwaye manm nan Gad Nasyonal Lame New York brigad 27 enfantri soti nan baz ayeryen 

Gad Nasyonal Hancock.  

 

Pilòt yo te egalman vole yon avyon RC-26 ki bay asistans a lapolis nan sezi dwòg ilegal ak byen komès 

dwòg ki monte plis pase $100 milyon dola. 

 

Anplis, yo te rekonèt 106yèm sekou eskadron pou sèvis yo ant 1ye Oktòb 2011 ak 30 Septanm 2012. 

Eskadron an ki vole elikoptè sekou HH-60 Pavehawk ak HH-130 ak avyon sekou, te deplwaye elikoptè ak 

pèsonèl alafwa nan Irak ak Afghanistan pou bay sipò soulajman a Ameriken ak inite kowalisyon yo. Wing 

la te egalman patisipe nan repons eta a tanpèt ivè saturn ak Ukko, gwo tanpèt Sandy, ak tanpèt tropikal 

Irene avèk machin pèsonèl ak sou teren an—espesyalman motonèj pandan tanpèt ivè.  

